
NISKOPRU N-NATURA - 3

IS-SIĠAR 
FL-AMBJENT 

URBAN

BirdLife Malta twaqqfet fl-1962 u hija l-akbar għaqda 
ambjentali f ’Malta. L-għan tagħha hu l-konservazzjoni 
tal-għasafar fis-selvaġġ, tal-ħabitati naturali u l-bijodi-
versità tal-gżejjer Maltin. Xprunat il-ħolqien ta’ għadd 
ta’ riservi naturali li llum huma mmexxijin minnha. 
Taħdem ħafna fil-qasam edukattiv u tippubblika kotba u 
rivisti sabiex iżżid l-apprezzament tan-natura.

Kitba, disinn u ritratti: Jason Aloisio

Siġra tat-tin Fig Tree

Siġra tal-luq White Poplar

Fit-toroq u l-pjazez niltaqgħu ma’ taħlita ta’ 
siġar. Ħafna minnhom iddaħħlu minn barra 
għal skop dekorattiv. Hemm oħrajn, li aktar 
jiswew għan-natura, illi huma indiġeni jew 
naturalizzati. Tal-ewwel (fosthom iż-żnu-
ber, il-ballut, l-għargħar, is-siġra ta’ Ġuda u 
s-siġra tal-luq) minn dejjem kienu jinstabu 
jikbru fil-gżejjer tagħna fis-selvaġġ. L-oħrajn 
(bħaż-żebbuġa, iċ-ċipress  u t-tin) iddaħħlu 
mill-bniedem fil-qedem u llum jinstabu jikbru 
weħedhom fil-kampanja. 

Is-siġar fl-ambjent urban mhux biss iseb-
bħu kull fejn jikbru, imma jserrħu l-għajnejn 
mir-raġġi għammiexa tax-xemx, jagħtu kenn 
lill-bini mir-riħ u l-kesħa, joħolqu d-dell u 
l-frisk fix-xhur sħan tas-sajf, u jipprovdu l-ikel 
u l-kenn lil bosta insetti, għasafar u ħlejjaq 
selvaġġi oħra li addattaw għall-ħajja fiż-żoni 
urbani. Ta’ importanza speċjali huma dawk 
is-siġar kbar li fihom, kull filgħaxija, eluf ta’ 
għasafar jinġabru għall-kenn biex jorqdu.

I - Indiġena    N - Naturalizzata



L-għargħar Araar Tree

Il-ballut Holm Oak

Is-siġra ta’ Ġuda Judas Tree

Iż-żebbuġa Olive Tree

Iċ-ċipress Italian Cypress

I

Iż-żnuber Aleppo Pine


